
Evangelium vum 3. Sonndeg vun der Ouschterzait (Joer A)
Lk 24,13-35

Den Har sief mat iech all.

An och mat lech.

Aus dem hellegen Evangelium nom Lukas.
Dir all Eier, Har.

>0 >0

Deen éischten Dag vun der Woch
waren zwéi vum Jesus senge Junger énnerwee an en Duerf,
dat 60 Stadie? vu Jerusalem ewech lait
an Emmaus heescht.
Si hunn énner sech iwwer all dat geschwat, wat geschitt war.
WEéi si matenee geschwat an diskutéiert hunn,
ass de Jesus selwer op si duerkomm a mat hinne virugaang.
Ma hir Ae ware wéi blann,
esou datt si hien net erkenne konnten.
Hien awer sot zu hinnen: "Wat sinn dat fir Saachen,
iwwer déi dir énnerwee matenee geschwat hutt?"

Du sinn si traureg stoe bliwwen.

Ee vun hinnen, dee Kleopas geheescht huet, huet him geantwert:
"Bass du dann deen Eenzegen,
deen zu Jerusalem wunnt an net weess,
wat dés Deeg hei geschitt ass?"

Hie sot zu hinnen: "Wat dann?"

Si soten: "Dat mat dem Jesus vun Nazareth.
Hie war e Prophéit
an huet virum Herrgott an dem ganze Vollek
grouss Saache gemaach a gesot.
Eis Hohepriister an déi lewescht vun eisem Vollek
hunn hien ausgeliwwert,
fir datt hien zum Doud veruerteelt géif ginn,
an si hunn hie gekraizegt.
Mir awer hate gehofft,
hie war deen, deen Israel erléise géif,
ma et ass haut schonn deen drétten Dag,
zénter datt dat geschitt ass.

Et kénnt elo nach derbai,

datt e puer vun eise Fraen &ais ganz doruechter gemaach hunn:

De Muerge fréi waren si beim Graf,
ma si hunn sai Laif net fonnt.
Du sinn si komm an hu behaapt,
si hatten eng Erscheinung vun Engele gehat,
déi soten, hie géif liewen.
E puer vun deenen, déi bei ais waren,
sinn dueropshin och bei d'Graf gaang,
an si hunn alles esou fonnt, wéi d'Fraen et gesot haten;
hien awer hunn si net gesinn."

Du sot de Jesus zu hinnen:
"O, wat sidd dir schwéier vu Begréff
an zéi, fir all dat an arem Haerz ze gleewen,
wat d'Prophéite gesot hunn!

Huet net de Christus misse leiden
an dann an seng Herrlechkeet agoen?"

An ugefaang mat dem Moses a mat alle Prophéiten
huet hien hinnen duergeluecht,
wat an alleguer de Schréften iwwer hie steet.

Esou sinn si an d'Duerf komm, wouhin si Eénnerwee waren,
an de Jesus huet gemaach, wéi wann hie weidergoe wéilt.
Dunn hunn si hie gedirangelt
a soten: "Bleif bei ais,
well et gétt esou lues Owend,
den Dag geet op en Enn!"
Dueropshin ass hie mat eragaang a bei hinne bliwwen.
WEéi hie mat hinne bei Désch war,
huet hien d'Brout geholl
an den Herrgott gelueft,
hien huet et gebrach an hinnen et ginn.
Du sinn hinnen d'Aen opgaang,
an si hunn hien erkannt;
hien awer huet sech hire Blécker entzunn.
An si soten een zum aneren:
"Huet net eist Haerz gebrannt,
wéi hien énnerwee mat ais geschwat huet
a weéi hien ais d'Schréft duergeluecht huet?"



33 Déiselwecht Stonn nach hunn si sech op de Wee gemaach
a sinn hannescht op Jerusalem gaang,
wou si déi Eelef an och nach anerer beienee fonnt hunn.
34 Des soten:
"Den Har ass wierklech operstan,
an hien ass dem Simon erschéngen!"
35 Dunn hunn och si erzielt,
wat hinnen énnerwee geschitt war,
a weéi hien sech ze erkenne ginn huet,
andeems hien d'Brout gebrach huet.

G. Evangelium vun eiser Har Jesus Christus.
A. Dech, Christus, luewe mir.

a5 Stadie sinn 1 Kilometer.



